MARSHALL ISLANDS FREEDON OF RELIGION

Iloan Jemen Ae eo, ej kemelet im kejbarok maron in anemkoj eo an armij bwe ren maron komani makitkit ko aer ikijet jikin kabun ko, im ilo imon jar ko. 

Ejanin wor oktak jen wewen eo im Jemen Ae eo eo ej  kautiej maron in anemkoj eo an armij non aer bed iloan jikin kabun ko ilo tore in im repoot in ej kitibuuji, im kakien ko jen Kien eo ej wonmanlok wot im uuni manlok bwe maron in anemkoj eo non jikin kabun ko ren wonmanlok wot im kajur lok.

Aenemon im jokane ej wewen juon jemjera eo im ej bed ikotan jukjuk in bed ko im jikin kabun ko iloan maron in jimwe in anemkoj in. 

Kien eo an U.S ear kenono kin aolepen jekjek ko iloan maron in anemkoj in non jikin kabun ko iben Kein eo an Majol kin wewen im jekjek in kakien kein bwe ren laplok im wonmanlok wot bwe jimwe im maron kein ren jab mojno lok.  

Section I.  Drettan lal eo, woran kabun ko kajojo, im armij ro rar lotak ie. 

Drettan eo an ailin kein ej 67 Square mile ko, and ewor iturin lok 56,630 armij ro ie ekkar non bwinbwin eo an 2002 eo. Kabun ko rellap rej elajrak einwot in; United Church of 

Christ (kar mokta Congregational), im ewor tarin 54.8 percent armij ro rej droulul in kabun in, Assembly of God, ewor 25.8 percent in oran armij ro ie, im kab Kabun eo an Katlik kin jonan armij ro ej 8.4 percent. Boreinwot kabun ko jet einwot  Bukot Non Jesus (kar et eo mokta Assembly of God Part Two), jonan armij eo ie ej 2.8 percent; Church of Jesus Christ of Latter-Day Saints (Mormon), kin jonan armij eo ie ej 2.1 percent; Seven Day Adventists kin 0.9 percent oran armij eo ie; Full Gospel, kin 0.7 percent oran armij eo ie; im Baha’I Faith, kin 0.6 percent oran armij ro ie, im oran armij ro im ejelok aer ej 1.5 percent, im ro jet im ejab alikar kabun ko rej bed ie ej oraer ne 1.4 percent ekkar non kar bwinbwin eo ear koman ilo yio eo 1999, ak ebar wor kabun ko kio rej an Muslim ro, Jehova’s Witness ro im kab kabun eo an Salvation Army.

Ewor Ri-kaki ro jen lal ko ilikin im rje bed im bok eddo in  kabun kein einwot; kabun eo an Jesus Christ of Latter-day Saints, kabun eo an Katlik, Seven-day Adventist, Baptist, im bar kabun ko jet. Kabun eo an Mormon im Jehova’s Witnessess ej kabun ko wot im elap aer etal non moko imon armij non lolok im koman ekatak ko aer im bar enod tok armij non kabun ko aer. 

Ewor jikul ko an kabun ko einwot jikul ko an Katlik, United Church of Christ, Assembly of God, Seventh-day Adventist im kab Baptist. 

Section II.  Jekjek in maron in anemkoj ko non kabun

Kakien ko emoj kemelimi/ Nememen elajrak ko non lori.

Jemen Ae eo ej kemelim bwe anemkoj non kabun ej juon jimwe im maron eo an juon armij, im Kien eo iolap ej kile im kautiej jimwe in. Kien eo ej kejbarok aolepen jimwe kein bwe ren likio im jab rejet wot an jerbal, im Kien eo ejab kemelim bwe en wor kakkure ko non jimwe in im en walok jen Kien eo ak Ra ko im rejab an Kien eo. 

Ewor jilu ran in kakije ko an kabun ko: Good Friday, Gospel Day im kab Christmas. Ran in kakije kein rejab wor nota ko noni jen kabun ko jet.

Ejelok konana ko nae jeje etan kabun ko, im ebar ejelok jorren elane ejelok jeje etan kabun ko. Ri kaki in kabun ko rej anemkoj in komani jerbal in kabun ilo an ejelok mijak.

Ejelok katak kin kabun ej koman ilo jikul ko an Kien, im ejelok jar in kebellok im kili jikul ko ilo ran in jikul ko. Botab ewor makitkit ko jet rejenolok jen makitkit ko an  jikul ko im rej ijino im kejemlok ejab jen jar ak kabun ko an kabun ko jet im rej jab ilo ra ko an kabun in Christian ko.

Kabojrak im kamo non anemkoj ko an kabun

Kien eo elap im kien ko ie rej kemelmel im jaketo jaketak kien ko bwe kabun ko ren wor aer maron in komani makitkit ko an kabun ilo ejelok kalijeklok. 

Ejelok abonono ko emoj aer kwaloki bwe emoj an walok kalbuj im kaje ko emoj aer komani non armij ro im rej komani makitkit in kabun ko.

Jerbal in kibeel armij non jikin kabun ko

Ejelok abonono ko nae kabun ko ilo aer kibeel im komakokoik armij ro bwe ren erom mottan ro iloan juon kabun, ebar koba an ejelok kibeel im komakoko non ajiri ro ilal in yio ko redik wot im emoj aer kibeel ir ilo kilan komakoko bwe ren erom mottan armij in juon kabun im rej armij Amerika ro im rar koote ir jen ijoko jikier ilo kilan koot armij, ak bar koman bwe en bin an armij in Amerika ro rol non ijoko jikier.

An droulul in kakure armij ro kakure armij

Ejelok abonono ear walok bwe jekjek in kakkure armij ilo kilan kaintanan ear walok non armij ro ilo jikin kabun ko jen doulul ko an ro im rej kakkure im kaintan armij im emoj an wor komol bwe jekjek in emoj an walok ilo tore in im repoot in ear koman. 

Section III. Kolmenlokijen an armij ro ilo kabun

Kabun eo an Kristin ej kabun eo im elonlok uaan ilo jukjuk in bed eo kab ilo kejerbale einwot ne ej mottan manit in mour eo. Ewor aenemon im jemjera ej walok ibiljin armij ilo kabun ko kajojo. Ewor wot jejojo Armij ro jet im rej jab kobalok ilo kabun ko im rej jokwe ilo jukjuk in bed ko kajojo, ijoke ejelok kalijek im jorren ej kakkure ko non ir. Aolep makitkit ko an Kien eo elap kab makitkit ko jet an doulul ko jet ekke wot aer ijino kin kejeraman ilo jar ko im ri-kaki rellap an kabun, ri-kaki in ri-jiban, ro kab ro jet im rej opija in kabun ko. 

Iumin karok eo an kar President Amata Kabua ilo jinoin lok kar 1990 yio ko, Kien eo elap ear kajutak juon doulul in council an kabun ko, ear wor jen aolep kajojo kabun ko armij ro im rar kelet ir non doulul in bwe en komane juon doulul non kabun ko. Doulul in ej bed wot kio ilo an wonmanlok kin et wot ak ilo mol ejab jerbal im einwot kar mokta. 

Section IV. Bunton ko jen Kien eo an U.S

Embassy eo an Amerika ear kenono kin wewen ko rej jelet maron in anemkoj an kabun ko iben Kien eo elap an Majol einwot ke ej mottan bunton ko non kwonmanlok im kokajur lok maron ko an armij bwe ren komane kelet ko aer make ekkar non jimwe in anemkoj in an kajojo armij. 

